
toewa boeat temen djalan pegie, en WAKONG djoega tiada die roema, dia pegie kloewar melantjong, itoe satoe arie Sian LIONG SOEI ONG lagie djalan die atas awan, dapet liat asapnja ini siloeman KITTJITO SENGBO ada die roema hwangwe, en hwangwe poenja binie dia makan, abis dia phie djadie beroepa hwangwe poenja binie, saban malem makan orang, die mana orang-orang bole taoe, LIONG SOEI ONG pikir ini siloeman KITTJITO SENGBO kapan didimin, djadie roesak orang kampoeng, kasie dia makanin sadja, en LIONG SOEI ONG lantas phie djadie wesio minta-minta, djalan die depan pintoenja hwangwe, boedak hwangwe masoek bilang sama njonjanja, kata ada wesio minta- loewar, binie hwangwe girang ingetannja maoe makan ini wesioe, disoeroe boedaknja panggil masoek itoe wesio, en wesio lantas masoek, dia ketemoe sama binie hwangwe membrie hormat, dia liat ini wesio beginie gemoek dengen poetie, dia poenja atie soeda mengiler kepengen makan, binie hwangwe soeroe boedaknja masoek tjari'in nasie maoe kasie ini wesio makan, lantas boedaknja masoek kedalem, en hwangwe poenja binie tiada tahan lagie, en lantas dia pegang itoe wesio maoe makan, ini wesio soeda atie-atie, wesio kloewarin dia poenja kebisahan, lantas tangkep ini binie hwangwe, lantas kloewar badannja djadie KITTITO SENGBO, en LIONG SOEI ONG takoеt TJIAN LIGAN SOEN HONGNJIE taoe nantie dia bilang sama WAKONG, dia kloewarin 1 katja, tedengin djangan sampe dia 2 dapet liat, en lantas die ránte bawa die Long Touw (akerat besar) oekom ini KITTJITO SENGBO, itoe boedak lawa nasie kloewar, liat b'nie hwangwe sama wesio soeda tiada, tjarie-tjarie tiada ada, lantas bilang anak prampoean SIOK KENG NIO, en ini KENG NIO

